
Gandharvadi Anyadevaganaih Kritam Ramanatha Stotram

க³ந்த⁴ர்வாதி³அந்யதே³வக³ணை: க்ரு’தம் ராமநாத²ஸ்தோத்ரம்

க³ந்த⁴ர்வா ஊசு: ।
ராமநாத² த்வமஸ்மாகம் ப⁴ஜதாம் ப⁴வஸாக³ரே ।
அபாரே து:³க²கல்லோலே ந த்வத்தோந்யா க³திர்ஹி ந:॥ 75॥
கிந்நரா ஊசு: ।
ராமநாத² ப⁴வாரண்யே வ்யாதி⁴வ்யாக்⁴ரப⁴யாநகே ।
த்வாமந்தரேண நாஸ்மாகம் பத³வீத³ர்ஶகோ ப⁴வேத் ॥ 76॥
யக்ஷா ஊசு: ।
ராமநாதே²ந்த்³ரியாராதிபா³தா⁴ நோ து:³ஸஹா ஸதா³ ।
தாந்விஜேதும் ஸஹாயஸ்த்வமஸ்மாகம் ப⁴வ தூ⁴ர்ஜடே ॥ 77॥
நாகா³ஊசு: ।
அசிந்த்யமஹிமாநம் த்வாம் ராமநாத² வயம் கத²ம் ।
ஸ்தோதுமல்பதி⁴ய: ஶக்தா ப⁴விஷ்யாமோம்ऽபி³காபதே ॥ 78॥
கிம்புருஷா ஊசு: ।
நாநாயோநௌ ச ஜநநம் மரணம் சாப்யநேகஶ: ।
விநாஶய ததா²ऽஜ்ஞாநம் ராமநாத² நமோऽஸ்து தே ॥ 79॥
வித்³யாத⁴ரா ஊசு: ।
அம்பி³காபதயே துப்⁴யமஸங்கா³ய மஹாத்மநே ।
நமஸ்தே ராமநாதா²ய ப்ரஸீத³ வ்ரு’ஷப⁴த்⁴வஜ ॥ 1.49.80॥
வஸவ ஊசு: ।
ராமநாத²க³ணேஶாய க³ணவ்ரு’ந்தா³ர்சிதாங்க்⁴ரயே ।
க³ங்கா³த⁴ராய கு³ஹ்யாய நமஸ்தே பாஹி ந:ஸதா³॥ 81॥
விஶ்வேதே³வா ஊசு: ।
ஜ்ஞப்திமாத்ரைகநிஷ்டா²நாம் முக்திதா³ய ஸுயோகி³நாம் ।
ராமநாதா²ய ஸாம்பா³ய நமோऽஸ்மாந் ரக்ஷ ஶங்கர ॥ 82॥

மருத ஊசு: ।
பரதத்த்வாய தத்த்வாநாம் தத்த்வபூ⁴தாய வஸ்துத: ।
நமஸ்தே ராமநாதா²ய ஸ்வயம்பா⁴நாய ஶம்ப⁴வே ॥ 83॥
ஸாத்⁴யா ஊசு: ।
ஸ்வாதிரிக்தவிஹீநாய ஜக³த்ஸத்தாப்ரதா³யிநே ।
ராமேஶ்வராய தே³வாய நமோऽவித்³யாவிபே⁴தி³நே ॥ 84॥
ஸர்வே தே³வா ஊசு: ।
ஸச்சிதா³நந்த³ஸம்பூர்ணம் த்³வைதவஸ்துவிவர்ஜிதம் ।
ப்³ரஹ்மாத்மாநம் ஸ்வயம்பா⁴நமாதி³மத்⁴யாந்தவர்ஜிதம் ॥ 85॥
அவிக்ரியமஸங்க³ம் ச பரிஶுத்³த⁴ம் ஸநாதநம் ।
ஆகாஶாதி³ப்ரபஞ்சாநாம் ஸாக்ஷிபூ⁴தம் பராம்ரு’தம் ॥ 86॥
ப்ரமாதீதம் ப்ரமாணாநாமபி போ³த⁴ப்ரதா³யிநம் ।
ஆவிர்பா⁴வதிரோபா⁴வஸங்கோசரஹிதம் ஸதா³॥ 87॥
ஸ்வஸ்மிந்நத்⁴யஸ்தரூபஸ்ய ப்ரபஞ்சஸ்யாஸ்ய ஸாக்ஷிணம் ।
நிர்லேபம் பரமாநந்த³ம் நிரஸ்தஸகலக்ரியம் ॥ 88॥
பூ⁴மாநந்த³ம் மஹாத்மாநம் சித்³ரூபம் போ⁴க³வர்ஜிதம் ।
ராமநாத²ம் வயம் ஸர்வே ஸ்வபாதகவிஶுத்³த⁴யே ॥ 89॥
சிந்தயாம:ஸதா³ சித்தே ஸ்வாத்மாநந்த³பு³பு⁴த்ஸவ: ।
ரக்ஷாஸ்மாந்கருணாஸிந்தோ⁴ ராமநாத² நமோऽஸ்து தே ॥ 1.49.90॥
ராமநாதா²ய ருத்³ராய நம:ஸம்ஸாரஹாரிணே ।
ப்³ரஹ்மவிஷ்ண்வாதி³ரூபேண விபி⁴ந்நாய ஸ்வமாயயா ॥ 91॥
இதிஶ்ரீஸ்கந்த³புராணே ப்³ரஹ்மக²ண்டே³ ஸேதுக²ண்டே³ஏகோநபஞ்சாஶத்தமாத்⁴யாயாந்தர்க³தம்

அந்யதே³வதாக்ரு’தம் ராமநாத²ஸ்தோத்ரம் ஸமாப்தம் ।
ஸ்கந்த³புராண । ப்³ரஹ்மக²ண்ட³ । ஸேதுல்க²ண்ட³ । அத்⁴யாய 49/75-91॥

